
Binuhatan 15:1-12 
 

ANG PULONG SANG GRASYA… (3 KA BUTANG) 
 

▪​ 1ST – ANG KATAYUAN SANG LAYI NI MOISES… VS. 1-2 

o​ 1st –Si Pablo kag si Bernabe nagbalik halin sa una nga missionary nga paglakat… vs. 1 

▪​ Madamo nga mga Gentil ang nagtuo kay Jesu Cristo sa rehiyon sang Galatia… 

●​ Ang tanan sa simbahan sang Antioc nalipay sang Maayong Balita… 
●​ Pero may iban nga Judio sa Jerusalem nga daw wala nalipay… 

▪​ Judaizers-ang tawag sa ila-mga relihiyoso nga nagatudlo halin sa Judah… 

●​ Ang ila pagtudlo nga ang mga Gentil makalakat sa langit-kun mangin Judio sila… 
●​ Dapat sundon nila ang 613 ka mando sang Layi! 

▪​ Halin sila sa Jerusalem pa Antioc sa pag-atake sang Pulong sang Grasya nga ginwali ni Pablo… 

●​ Gusto nila nga siguraduhon ang mga Gentil nga bag-o naluwas masunod sa Layi ni Moises! 
●​ Wala sila nag-untat sa Antioc-nagpadayon sila sa iban nga siyudad… 
●​ Kun diin naglab-ot ang Pulong-ang mga Judaizers nagsunod man… 
●​ Paghalin ni Pablo sa siyudad-nagtinguha sila nga mapasunod sa ila nga mga tumuluo… 
●​ Nagsulat si Pablo sa libro sang Galatia para atubangon ang indi insakto nga pagtudlo! 

o​ 2nd – Mainit ang pagpakigbais ni Pablo kag ni Bernabe kontra sa ila parte sini. … vs. 2 

▪​ Nasulat sa Galatia 2:1-10 – ginlalis nila ang katuyuan sa Layi… 

●​ Ang mando ni Moises indi ini parti sa kaluwasan… 

▪​ Ang katuyuan sang Layi mapakita nga makasasala kita-ang tanan may sala… 

▪​ Madamo ang gapinsar nga maayo sila nga Kristohanon kay gasunod sila sa layi… 

▪​ Nagasimba kada Domingo-pero ano ang sa ila tagipusoon… 

▪​ Basi wala ka nangawat sang nami kag bag-o nga cell phone… 

▪​ Pero pila sa aton ang nahisa nga makaangkon sang bag-o nga cell phone – Roma 7:7 

▪​ Kun wala kita kabalo sang sugo sang Dios-wala kita kabalo nga ang sala gali ang paghisa 

▪​ Ang sugo sang Dios ang espiho nga nagapakita nga tuod kita makasasala… 

●​ Ang mga layi ang nagatulod sa aton nga maghandom magpakasala-ang sala pakadto 
sa kamatayon/paghukom… 

▪​ Kaagi kamo kita karatula nga ‘basa nga pinta’-kag daw nami nagid gani hikapon… 

▪​ Ngaa kun tagaan kita gani layi mas gusto naton nga indi magsunod… 

▪​ Kay makasasala kita kag ang Layi naga abri sang aton makasasala nga handom… 

▪​ Ang mga sala nagadala sang kamatayon sang lawas kag espirituhanon… 

●​ Isa lang ka sala indi na kita kasulod sa langit… 

▪​ Santiago 2:10 – “Ang bisan sin-o nga nagatuman sa bug-os nga Kasuguan pero 

nakalapas sa isa ka sugo, nakalapas sa tanan nga Kasuguan.” 

▪​ Ang talaksan sang Ginoo sa langit dapat perpekto-wala gid sala - Mateo 5:48... 

▪​ Kun maintiendihan ang talaksan sang Ginoo-makita naton nga kinanglan si Jesus! 

▪​ Galatia 3:24 – “Ang halimbawa sang Kasuguan pareho sang isa ka yaya nga 

nag-atipan sa aton hasta sa pag-abot ni Cristo…” 
Ang paglaom sang makasasala amo nga mapatawad paagi sa pagtuo kay Jesus… 
●​ Ang pagkamakasasala indi rason nga indi ka kapa langit- Roma 3:23  
●​ Ang indi pagbaton sang solusyon sa sala nga ginhatag sang Ginoo paagi kay Jesus… 
●​ Naluwas kita paagi sa pagbaton sang halad ni Jesus sa aton sala sa krus… 
●​ Indi kita kapangabudlay para makakadto sa Langit-regalo ini sa nagtuo kay Jesus 
●​ Efeso 2:8-9 – “Kay tungod sa bugay sang Dios naluwas kamo paagi sa inyo 

pagtuo kay Jesu-Cristo. Ini regalo sang Dios kag wala nabasi sa inyo maayo nga mga 
binuhatan, gani wala gid sing may makapabugal.” 

▪​ Ang Layi may isa ka rason para sa tumuluo… 

●​ Kun luwas paagi sa Grasya-indi nga magkabuhi kita sa sala- Roma 6:1 

▪​ Indi kita naluwas paagi sa Layi/buhat-pero kun luwas ikaw… 

▪​ Makapanugid ikaw paagi sa bunga nga nag guwa sa imo kabuhi…  

▪​ Hapos lang maghambal may pagtuo/nagapati kay Jesus-pero makita ini sa buhat.. 

▪​ Kun maghambal kita nga Kristohanon kita-pero ara kita sa kalibutan-tuod bala 

may pagtuo kita? 

▪​ Santiago 2:18 – “May pagtuo ako kag ikaw iya may maayo nga mga binuhatan… 

ipakita ko sa imo nga may pagtuo ako paagi sa akon maayo nga mga binuhatan.” 
●​ Kun luwas kita-ang resulta dapat maayo mga bunga nga naga guwa sa aton kabuhi! 

▪​ Dapat siguraduhon naton kun sigurado mapa langit kita-ano ang aton bunga… 

▪​ Siguraduha nga may bunga sang pagbag-o ang kabuhi paagi kay Jesus! 

▪​ 2 Corinto 13:5 - “Usisaa ninyo ang inyo kaugalingon kon bala may 

pagtuo gid kamo kay Cristo.”​
 

▪​ 2ND – ANG PAGBAIS SANG MGA PARISEO … VS. 3-5 

o​ 1st – Ang simbahan nagdesisyon nga ipadala si Pablo kag Bernabe sa Jerusalem… vs. 3 

▪​ Mamangkot sila sa mga Apotoles kag mga manugdumala sang simbahan… 

●​ Dapat gid bala ang mga Gentil mangin Judio para maluwas 
●​ Nag-agi sila sa Lebanon kag Samaria para sa pagpabakod sang mga tumuluo… 
●​ Pagsugid sila sang maayong balita-damo nga mga Gentil ang nadugang sa simbahan.. 

▪​ Ang maayong balita nagdala sang kalipay sang mga simbahan nga nakabati! 

●​ May dako kita nga mensahi nga ihatag sa kalibutan-ang mensahi sang kalipay… 
●​ Kay indi kita maglakat kag manugid sa iban kun ano ila himuon magpalangit… 
●​ Malakat kita kag manugid kun sang ginhimo sang Dios-amo ini ang Maayong 

Balita… 
●​ May mensahi kita nga magdala sang dako nga kalipay-mas na gid manugid kita! 
●​ Roma 1:16 -   “Wala ko ginakahuya ang pagwali sang Maayong Balita. Kay amo ini ang 

gahom sang Dios sa pagluwas sa tanan nga nagatuo…” 
o​ 2nd – Sang pag-abot ni Pablo kag Bernabe-ginbaton sila… vs. 4-5 

▪​ Ang bilog nga simbahan kag mga Apostoles nagbaton sa ila… 

●​ Nanugid si Pablo sang ginhimo sang Dios sa mga Gentil sa Galatia! 
●​ Pero ang iban nga mga Pariseo- mga tumuluo sila, nagtindog sila… 
●​ “Kinahanglan tulion ang mga indi Judio kag silingon sila nga magtuman sa Kasuguan ni 

Moises.” 
●​ Ang mga Apostoles kag mga manugdumala nagmiting sang sini nga butang… 

▪​ Nakita sang mga Pariseo ang kahilwayan nga nahatag sang Pulong kag wala sila nalipay… 

●​ Ginsunod nila ang Layi-para sa ila dapat ang tanan masunod man! 
●​ May ara gid nga natindugan nga dapat masimba kun Sabado… 
●​ Kag mahatag 10% sang ila kuwarta sa simbahan… 
●​ Kag kay ang Ginoo gusto sila magsunod -gusto man nila ang iban mahimo pareho sa ila.. 
●​ Pero ang ini nga mga butang indi halin sa Ginoo kundi mga tradisyon lang… 
●​ Ginapakanubo nila kag nahukman ang iban nga wala nagasunod sa mga layi… 
●​ Abi nila mas mayo sila nga Kristohanon-mas balaan sang sa iban! 

▪​ Ang problema nga ang layi indi maka himo sa aton nga mangin matarong… 

●​ Kun may pamangkot kun paano mangin maayo nga Kristohanon natagaan dayon layi… 
●​ Basa Bibliya/lakat sa simbahan/mangamuyo kada adlaw/palayo sa malain na tawo… 
●​ Maayo ina nga lista, pero ang pagsunod sa layi indi makabulig nga mangin matarong…  
●​ Indi kita mas mayo nga tawo kun magbasa kita Bibliya-kun indi malain na nga tawo… 
●​ Ang delikado kay ang layi indi makabag-o sang aton tagipusoon  - Colosas 2:21-23 
●​ Kun magsunod kita sa layi maka bag-o sa guwa lang sa aton kabuhi-indi ini magdugay. 
●​ Mateo 23:27 –  “Pareho kamo sa mga lulubngan nga ginpintahan sang puti kag 

matahom tulukon sa guwa, pero sa sulod puro lang tul-an sang patay…”  
o​ 3rd – Gusto sang mga Pariseo nga ang mga Gentil magkabuhi nga balaan… 

▪​ Nga sila dapat magkabuhi sang kabuhi sang Layi ni Moises… 

●​ Ang mga layi indi makahatag sa aton sang gahom sa pagkabuhi nga balaan para sa Dios! 
●​ Kabalo kita tanan sang maayo kag malain-kabalo kita sang nahambal sang Dios… 
●​ Mabugtaw aga kag magbasa Bibliya/magdala sang abyan sa simbahan para maluwas… 
●​ Maayo ini tanan nga butang-basi mahimo naton pero indi mapadayon… 
●​ Wala na nagbasa/dapat madala sang mga abyan sa simbahan kita na wala nagsimba… 
●​ Maayo ang layi pero indi naton masunod-gusto magsunod pero indi masarangan! 

▪​ Indi sala sang mga layi-ang problema ang aton tagipusuon… 

●​ Roma 7:18 – “Kay nahibaluan ko nga diri sa akon, sa akon tawhanon nga kinaugali, 
wala gid sing maayo, tungod kay bisan gusto ko nga maghimo sang maayo indi ako 
makahimo.” 

●​ Ngaa nagahimo ako sang butang nga kabalo ako sala… 
●​ Ngaa wala ukon ngaa indi ko gusto maghimo sang insakto… 
●​ Ang problema indi naton mabag-o ang tagipusoon… 
●​ Ang problema ko ang handom sang tagipusoon-ako ang problema-gusto ko ang sala! 
●​ Si Jesus lang ang makabag-o sang tagipusoon kag makahatag bag-o nga kabuhi… 
●​ Magpalapit kay Jesus-Siya lang may gahom nga magbag- o halin sa sulod pa guwa.. 

▪​ 3RD –NAGMITING SA JERUSALEM… VS. 6-12 

o​ 1st – Pagkatapos sang malawig nga miting-nagtindog si Pedro (katapusan mabasahan si 
Pedro sa Binuhatan)… vs. 6-9 

▪​ Gingamit siya sang Ginoo sa pagsugid kay Jesus sa mga Gentil-si Cornelius sa 

Binuhatan 10... 
●​ Kag ang Dios naghatag Balaan nga Espiritu-kasiguraduhan  sang kaluwasan 

…Binuhatan 2 
●​ Para mapakita nga pareho lang ang mga Judio kag mga Gentil! 

▪​ Ginbaton sang mga Judio nga ang Ginoo naghatag kaluwasan sa mga Gentil - Binuhatan 

11:18... 
●​ Pero ang mga Judio nagpinsar nga mas labaw sila kay may Layi sang Dios sila… 
●​ Damo nga mga relihiyoso nga nagagamit sang Bibliya-masugid sa imo sang Pulong… 
●​ Pero indi makita sa ila kabuhi-wala nila nakabuhi ang ila nasugid… 
●​ Kabalo nga ginluwas kita ni Jesus-indi pareho sa ikaw nagatuo kay Jesus! 

o​ 2nd – Ginpamangkot ni Pedro ngaa ang mga Pariseo gusto magtilaw sa Ginoo… vs. 10 

▪​ Ang mga Judio indi makasunod sa talaksan sang Layi… 

●​ Ngaa gusto nila ibutang ang ina nga imposible nga talaksan sa mga Gentil… 
●​ Kun sugiran ko ikaw sang isa ka dalan-imo languyon halin sa Negros pa Luzon… 
●​ Ang una nga pamangkot siguro -kun nakaagi kon na ina langoy… 
●​ Kun indi naton mahimo ang Layi-ngaa ipahimo nimo sa iban! 
●​ Mateo 23:4-5 – “Nagahimo sila sang mga mabudlay nga mga pagsulundan para sa 

mga tawo, pero wala sila nagabulig bisan diutay lang agod matuman ang ila 
ginsugo…” 

▪​ Damo nga mga simbahan subong nga lain ang nahambal, lain ang nakabuhi… 

●​ Ang nawali sa simabahan pagkabalaan kag pagkaputli… 
●​ Pero ang mga tawo sa simbahan nagakabuhi sa kalibutan… 
●​ Kag bisan sundon pa nila ang mensahi indi nila ini mahimo! 

o​ 3rd - Paagi sa Grasya sang aton Ginoong Jesus-ginluwas kita alalangay sa tanan… vs. 11-12 

▪​ Indi ang mga Gentil mangin Judio para maluwas… 

●​ Ang mga Judio naluwas kaangay sa mga Gentil-paagi sa pagtuo kay Jesus! 
●​ Amo aton ang katapusan sang ila pagbaisaay-wala na dayon sila nagalalis pa… 
●​ Ginsugid dayon ni Pablo ang mga milagro kag makatilingalo nga butang nga gihimo 

sa mga Gentil… 

▪​ Indi naton maagihan ang makatilingala nga mga butang sang Dios-kun indi naton 

magbatonon ang Grasya sang Dios… 
●​ Damo nga Kristohanon nga nagapos sa pagtinguha nga masunod ang mga Layi… 
●​ Ang ila pinsar nga kun damo ila nahimo sa Ginoo-mas matubo sila sa Ginoo… 
●​ Kun permi basa ang Bibliya, permi sa simbahan,permi mangamuyo, permi mahatag,  
●​ Mas batunon sila sang Ginoo, mas bugayan kag palanggaon sang Ginoo… 
●​ Tungod sang ila mga layi indi nila makita ang kaayo sang Grasya sang Dios! 

▪​ Ang karusa wala nagatulod sa karabaw kundi ang karabaw nagaguyod sang karusa… 

●​ May Bibliya ka, nagasimba, indi ini makahimo sa imo nga Kristohanon… 
●​ Ang Maayong Balita indi nga sundon ang tanan nga layi para mangin maayo kita… 
●​ Ang Ginoo nagpanaog kag nagbayad sang bili sang sala-para kita maluwas… 
●​ Ang Pulong sang Grasya amo lang ang isa ka Pulong-nga mangin Kristohanon kita… 
●​ Kun ang Ginoo ara na sa aton tagipusoon-gina bag-o Niya ang aton tagipusoon… 
●​ Siya ang rason nga mangin maayo kita! 

